
 )كامەران عومەر ( ئەستێرەیەكی درەوشاوەی ناو هونەرو گۆرانی كوردییە لە خێزانێكی هونەردۆست 
و هونەر پەروەر هاتۆتە دونیاوە، كە چەندین هونەرمەندی بە توانای هێناوەتە گۆڕپانی گۆرانی و 
موزیكی كوردی و خزمەتێكی زۆریان پێش������كەش بە هونەری كوردی كردووە، هونەرمەند كامەران 
عومەر س������اڵانێكە توانیویەتی خزمەتێكی بەرچاو بەب������واری هونەری گۆرانی كوردی بگەیەنێت، 
سەرەتای دەسپێكی كاری هونەریشی دەگەڕێتەوە بۆ كۆتایی ساڵانی حەفتاكان و سەرەتای ساڵانی 

هەشتاكان، ستایلی كاركردنی ستایلێكی تاڕادەیەكی 
باش ڕەسەن و تایبەت بەخۆی بووە، كامەران 

عمر لای عاشقانی دەنگی و كەسانی 
پس������پۆری بواری مۆس������یقاش بە 
مق������ام بێژێكی بەتوانا ناس������راوە 
دەمێك بوو بێدەنگی ئاس������مانی 
بوو  ئەوە  هونەری داپۆشیبوو، 
ماوەیەك بەر لەئێس������تا توانی 
ئەو بێدەنگییە بش������كێنێت بە 
بەرهەمی )دیسان ئاهێك(كە 

بەرهەمە خۆی بۆ خۆی  ئەم 
دەنگ دانەوەیەكی باشی هەبوو، 

هەروەه������ا ماوەیەك بەر لە ئێس������تا 
دەنگۆی ئەوەی بڵاوكرایەوە كە هونەرمەند 

كام������ەران عومەر بە نیازە ب������ە یەكجاری واز 
ل������ە گۆرانی گوتن بهێنێ������ت، بۆیەش ئێمەش بۆ 

ئەوەی لەس������ەر زاری خۆیەوە ئەم مەسەلەیە بزانین و 
لە راس������تی و نادروستی دڵنیا بین و ئەگەر راست بێت 

هۆكارەكان چین كەوا ل������ە هونەرمەندێكی بەتوانا 
ك������ە ماوەیەكی زۆرە بوونی خۆی س������ەلماندووە 

ل������ە گۆڕەپانی هونەری ك������وردی و خاوەن 
بەهرەیەك������ی هونەری زۆرە و جەماوەرێكی 
زۆری������ش تام������ەزۆری گوێگرت������ن ل������ە 
گۆرانییەكانی دەك������ەن و ئەو كاتەی كە 
دابڕابوو لە هونەر هەمیشە بەدوای ئەوەوە 
بوون بزان������ن كەی دەگەڕێتەوە، هەروەها 
بۆ ئەوەی باس������ی لە دوایین بەرهەمی 
خۆی بكات كە دوای ئەوەی بێدەنگی 
چەندین س������اڵەی شكاند، سەردانمان 
ك������رد و ئەم دیمانەیەم������ان لەگەڵی 

سازكرد.
دیمانە:سۆران مارف كریم 

Soranmarif@hotmail.com

كامەران عومەر واز لە 
گۆرانی گوتن دەهێنێت؟

گۆرانی 
كوردی 
رۆژبەڕۆژ 
لاواز تر دەبێت

چۆن وەڵامیان بدەیتەوە ؟ 
-ئەوەی كە دەڵێن كامەران عومەر وەك 
جاران توانای نەماوە ئەوە بۆ خۆی دەڵێت 
من ئەگەر توانای مادیم هەبێت توانای 
ئەوەم هەیە هەموو س������اڵێك بەبەرهەمی 

نوی دڵیان پاراو بكەم 
*تاچەن������د توانی������ت لە ڕێگ������ەی ئەم 
بەرهەم������ەوە س������ەد لەس������ەد پەیام������ە 
هونەرییەكەی خۆت بگەیەنیت ئایا پێت 
وایە دوای ئەو هەموو بێدەنگییە دواین 
بەرهەمی هونەریت������ان قەرەبووی چەند 

ساڵێك بی دەنگی تۆی كردۆتەوە ؟

-من تەنها باڵم و خۆم بەتەنها خۆم كرد 
بە كامەران عومەر ئەگەر پاش هەر دە 
ساڵێك تەنها یەك گۆرانی بڵێم دەتوانم 
بەو گۆرانییە دڵی جەماوەرەكەم ڕازی 
بك������ەم هونەر ب������ە زۆری و بۆری پێش 
ناكەوێت دەبێ������ت هونەرمەند كاری كەم 
و پوخت پێشكەش بكات هونەرمەندمان 
هەیە تەنها شەش گۆرانی تۆمار كردووە 

بەڵام دەنگی هەتا هەتایە نەمرە.
*لایەنی پەیوەند دار تاچەند هاوكاری 
ئ������ەم  ب������ۆ بەرهەمهێنان������ی  تۆب������وون 

سێدییەت؟ 
-وازم لێبێن������ن من زیاتر لە دە جار ڕووم 
كردۆتە وەزارەتی ڕۆش������نبیری كەچی 
بەداخەوە بە نائومێدی هاتومەتە دەرەوە 
تەنانەت لە كاتی س������ەردانی سەرۆكی 
هەرێمی كوردس������تاندا جەنابی وەزیری 
هاوكاری  وەعدی  خۆی  ڕۆش������نبیری 
كردن������ی پێدام، ب������ەڵام بە داخ������ەوە بە 
تایبەتی لە سلێمانییەوە چووم بۆ هەولێر 
بەمەبەس������تی چاوپێكەوتن������ی بەڕێزیان 
دەرفەت������ی پێنەدام چاوم پێی بكەوێت وە 
هەموو كارمەندەكانیش زۆریان پی ناخۆش 
بوو لە كاتێكدا وێنەشیان لەگەڵدا گرتم 
من لە دڵ������ەوە گریانم دەهات كەجەنابی 
نازانێ من )كام������ەران عومەر(م  وەزیر 
و چەند جەم������اوەرم هەیە لە هەر چوار 
پارچەی كوردستان بە هۆی بەشداریشم 
لە كۆنگرەی )19(ی پارتی دیموكراتی 
كوردستان تا ئس������تا لە سلێمانی )19( 
مەت������ر زەویش������م وەرنەگرت������ووە من ئەوە 
یەكەم جار نییە دڵم دەشكێت بڕوا بكەن 
ئەگەر خۆم هەڵبژێرم جەماوەرێكی زۆر 
لە قس������ەی كامەران عومەر دەرناچن و 
دەنگ������م دەدەنێ من یەك������ەم كەس بووم 
لەگەڵ هونەرمەند ) كاظم س������اهر( لە 
شاری س������لێمانی كۆنسێرتم ئەنجام داوە 
لە ساڵی )1989( ئێستا ئەو لە كۆیی 
هونەردای������ەو من لە كوێ������ی هونەردام، 
بەداخەوە جارێك������ی تر دەڵێم من )38( 
كوردیدا  هون������ەری  لەخزمەتی  س������اڵە 
كار دەك������ەم كەچی جەناب������ی وەزیری 
هەستام  من  نامناس������ی  ڕۆش������نبیری 
ماڵو منداڵەكەم لەسلێمانی بە جێهێشت 
دەرگای  رۆش������نبیری  وەزیری  كەچی 

لێنەكردمەوە.

*ت������ا چەند ئ������ەم بەرهەم������ە نوێیەت 
لەلایەن  لێكرا  باش������ی  پێش������وازییەكی 
جەماوەر و هەوادارانی دەنگی هونەرمەند 

كامەران عومەر؟
- دەتوان������ن پرس������یار ل������ە هەوادارانی 
گۆرانی و مۆس������یقای ك������وردی بكەن 
دەتوانن بچن ناوەندەكانی بڵاوكردنەوەی 
كاری هون������ەری بدوێنن، ئەوان وەڵامی 
ئەوپرس������یارەتان بدەنەوە حەز دەكەم من 
ئەوەت������ان پی بڵێم ك������ە دوو جار دواین 
بەرهەمی من بە ناوی )دیسان ئاهێك( 
كۆپی كراوەتەوە بەشێوەی ئۆرجیناڵ لە 
وڵاتی توركیا ئەمەش ئەوە دەگەیەنێت 
كە دواین كاری هونەری من زۆرترین 

فرۆشی هەبوو 
*هەندێ������ك ك������ەس پێی������ان 
ك������ەوا كامەران عمر  وابوو 
ناتوانێ وەك جاران پەیامە 
خ������ۆی  هونەرییەك������ەی 
بگەیەنێت تۆ ووس������تت 
لەڕێگەی ئەم بەرهەمە 

 من زیاتر لە
 دە جار ڕووم

 كردۆتە وەزارەتی
 ڕۆشنبیری

 كەچی بەداخەوە
 بە نائومێدی

هاتومەتە دەرەوە

 پاش هەر دە
 ساڵێك تەنها
 یەك گۆرانی

 بڵێم دەتوانم بەو
 گۆرانییە دڵی
 جەماوەرەكەم
ڕازی بكەم

*بۆچی تەنها كلیپەكانت لەكەناڵی ئاسمانی كورد سات دەبینرێ تۆ 
پڕۆژەی كلیپ كردنت لە بەردەستە بۆبەرهەمە نوێیەكانت ؟ 

-لەڕاستیدا كەناڵی كوردس������ات هاوكارم بوون بۆ ئەنجام دانی كاری 
كلی������پ و كاری كلیپەكانی������ش لەبەرهەمهێنانی خۆی������ان بووە و من 
خۆش������م ناچم بۆ كەنالێك داوای كلیپ بكەم ئەگەر خۆیان بانگێشتم 
نەكەن ئێستا حەز دەكەم ئەوە ڕابگەیەنم سەرقاڵی ئامادەكردنی چەند 
بەرهەمێك������ی نوێم تۆماری بكەم لە هەمانكاتدا كاری كلیپیش������یان 
بۆئەنج������ام دەدەم، بە ه������اوكاری كەناڵی كوردس������ات و نیازم چەند 
گۆرانییەكی كۆنیش نوێ بكەمەوە هیوام وایە جەماوەرەكەم ئاس������ودە 

بكەم 
*دەڵێن واز لە گۆرانی گوتن دەهێنی ئەمە ماوەیەك بەر لە ئێس������تا 
لە میدیاكاندا بڵاو كرایەوە باش������ە ئەگەر وای������ە بزانین هۆكارەكانی 

وازهێنانی تۆ لەكاری هونەری چییە ؟ 
-بەڵی من ووتومە خوای گەورە هیدایەتم بدات بە ئاش������كرا لە گشت 
دەزگاكانی راگەیاندن رایدەگەیەنم كە بەیەكجاری ماڵئاوایی لە هونەر 
و گۆران������ی گوتن دەكەم و روو دەكەم������ە خوێندنی قورئانی پیرۆز، 
چونكە ئەمە وەسیەتی باوكی خوالێخۆشبووم بووە هەمیشە دەیگوت 
قورئ������ان بخوێنە، چونكە ئەو بەهرەیەی تۆ هەتە بەهرەیەكی خواییە، 
منیش كاتێك ئەو بڕیارەم دا ئیدی بەیەكجاری واز لە گۆرانی دەهێنم 
و هەرگیز ناگەڕێمەوە ناو هونەری گۆرانی، ماڵئاوایی لەئاش������قانی 
دەنگ������م دەكەم و خەڵكانێكی زۆریش هەن پش������تگیری من دەكەن بۆ 
ئەوەی ) قورئان ( بخوێنم ئێس������تا چاوەڕێی تەواو كردنی ئەو چەند 
ماددەیەم دواتر بەیەكج������اری خواحافیزیتان لێدەكەم وە خوای گەورە 

لێبوردنی زۆرە .
*لە ن������او هونەرمەندان ململانێیەك هەیە كە بە ئاش������كرا هەس������تی 

پێدەكرێت، تۆ چۆن دەڕوانیتە ئەو ململانێیە ؟ 
-من بەشتێكی زۆر ئاسایی دەزانم، چونكە خەڵكی ئەمڕۆ بە ئاسانی 

دەتوانی كارە خراپەكان لە كارە باشەكان جیا بكاتەوە.
*باشە قەیرانی گۆرانی كوردی لەچیدا دەبینیتەوە ؟ 

-بە داخ������ەوە ئەمڕۆ گۆرانی كوردی ڕۆژ ب������ەڕۆژ لاواز تر دەبێت، 
چونك������ە هەرچی گۆرانی عەرەبی و توركییە هاتن كردیان بەكوردی 
س������ەرەڕای ئەمەش چوونپارەیەكی زۆریش������یان بۆ خەرج كرد، بەڵام 
لە هەم������ان كاتدا خەڵكانیش هەن كەوا هونەری رەس������ەنی كوردییان 
خۆش دەوێت و كلتوریان لەیاد نەكردووە و هەمیشە بەردەوامن لەسەر 
پێشكەش������كردنی كاری هونەری جوان كە مۆركی كوردی پێوە بێت و 
مرۆڤ هەست بەبوونی رەسەنایەتی لە بەرهەمەكانیاندا بكات، بەڵام 

ئەوانیش بە پەنجەكانی دەست ناژمێردرێن .
*ستایلی كاركردنی ئێوە لە سەرەتاوە تا ئەمڕۆ ستاندارە، پێت وانییە 
ئەمڕۆ خەڵكی پێویست بە ش������ێوازێكی نوێ هەیە و ئەو ستایلەی 
ئێوەیان لە یاد كردووە تۆ وەكو كامەران عومەر چۆن دەتوانیت ئەمڕۆ 

كوێگری گۆرانی نوێ بە لای خۆتدا ڕابكێشی  
-وەكو ئاماژەم بۆكردووە من لەماوەی دە س������اڵدا تەنها یەك گۆرانی 
پێش������كەش جەماوەرەكەم بكەم دەتوان������م هەوادارانی دەنگی كامەران 
عومەر ڕازی بكەم ئێمە لە سەرەتاوە بناغەیەكی باشمان بۆ هونەری 
خۆمان داڕش������تووە، بۆیە هەموو كاتێك دەتوانین گوێگری گۆرانی 

كوردی بەلای خۆماندا ڕابكێشین.

دیمانە/ خەلیل بلەیی
Xalil2001@yahoo.com

  جگە لە دانانی ئاواز و نووسینی تێكستی 
گۆرانی، م������ەروان خ������وری هونەرمەندی 
لوبنان������ی رووی ل������ە گۆران������ی گوتنیش 
كردووە، ئەو توانا هونەرییەی مەروان خوری 
هەیەت������ی ئەگەر لە هونەرمەندانی دیكەی 
ئەو س������ەردەمەش هەبێت ئ������ەوا دەگمەنە، 
خۆی بە سروش������ت مرۆڤێكی هەستیارە و 
وەك خ������ۆی دەڵێ ه������ەر كارێكی هونەری 
بۆ هەر كەس������ێك ئەنجامدابێت و بەشداری 
تێ������دا كردبێت بەش������ێوەیەكی وا كردوویەتی 
وەك بڵێی خۆی پێشكەش������ی دەكات و بۆ 
خۆیەتی، بۆیە ئ������ەوەی لە توانایدا هەبووە 
تێیدا بەكاریهێناوە، هەر كارێكی هونەریش 
ئەگەر ناوی ئەوی بەس������ەرەوە بێت ئەوا بە 
لای هونەرمەندانەوە پێش������تر س������ەركەوتنی 
زۆری  زۆرب������ەی  بۆی������ە  مس������ۆگەرە، 
هونەرمەندان بەشێوەیەك لە شێوەكان هەوڵ 
بدەن بتوان������ن كاری لەگەڵ، چونكە دەزانن 
ئەو جیاوازییەكی زۆری هەیە، هەمیش������ە 
بەدوای وش������ە و ئاوازی ن������وێ و جیاوازدا 
دەگەڕێت كارێك پێشكەش ناكات تەنیا بۆ 
ئەوەی پێشكەشی بكات بەڵكو دوای ئەوەی 
دڵنیا دەبێت لەوەی كە جەماوەر پێش������وازیی 
لێ������دەكات، ئینجا رازی دەبێت بەوەی ناوی 
بەسەرییەوە بێت و گۆرانییەكانی گشتگیرن 
بۆی������ە لە لایەن هەموو چی������ن وتوێژەكانی 

كۆمەڵگاوە پەسەندن.
دوای ئ������ەوەی ل������ە رێ������گای بەرپرس������ی 
راگەیاندنی كارەكانییەوە چەند پرسیارێكمان 
ئاراس������تەی كرد بەم ش������ێوەیە بە سوپاسەوە 

وەلامی پرسیارەكانی داینەوە.

 مەروان خوری بۆ گوڵان:

پێویستە ئاوازدانەرانی كورد 
ئاوازەكانیان پێشكەش بە 

گۆرانیبێژە عەرەبەكان بكەن

* چۆن بوو رووت لە بواری هونەر كرد؟
- س������ەرەتا وەك ژەنیارێك������ی ئ������ۆرگ و 
سەرۆكی تیپێكی مۆسیقی دەستم پێكرد، 
هەر ئ������ەو كاتیش من ل������ە ناخی خۆمدا 
هەس������ت بە توانا و بەهرەكانی خۆم بكەم 
لەبواری ئ������اواز دانان و دڵنی������ا بووم لەو 
بوارەدا س������ەركەوتوو دەبم، بۆیە دەستم كرد 
ب������ە دانانی ئاواز دوات������ر رووم لە گۆرانی 

گوتن كرد.
 * چۆن وەسفی كەسایەتی خۆت دەكەی 
لە روانگەی مەروان وەك مرۆڤێكی ئاسایی 

نەك وەك ئەو هونەرمەندەی ئێستا؟
-مەروانی م������رۆڤ جیاوازییەكی زۆری 
نیی������ە لە مەروان خ������وری وەك مرۆڤێكی 
ئاسایی، چونكە هیچ ئیزدواجییەتێك نییە 
لە كەسایەتی مندا، من ئەوەم كە جەماوەر 
دەمبینێ، مرۆڤێكی هێمن و لەس������ەرەخۆ، 
راس������تگۆ لەگەڵ خ������ۆم دەورووبەر، حەز 
ل������ە قەرەباڵغی زۆر ناكەم ل������ە بەرامبەردا 
عاش������قی سروشت و رۆمانس������ییەتم، من 
مرۆڤێك������م دەژیم بۆ ئ������ەوەی لە هونەر و 
گۆرانی نزیكبم جا بەهەر ش������ێوەیەك بێت 
نەك گۆرانی بڵێم یان ئاواز دابنێم ئەگەر 
یەكیان ل������ە ئەوی تریان بۆ من نزیكتریش 

بێت.
* خ������ۆت زیاتر ل������ە گۆران������ی گوتندا 
سەركەوتوو دەبینی، یان لە ئاواز دانان یان 

لە شیعر نووسیندا؟
- خۆم بۆ س������ێ كەسی جیا دابەش ناكەم، 
بەڵكو من خۆم لە هەرسێكیاندا دەبینمەوە 
ب������ە یەكەوە گۆرانی گوتن و ئاواز دانان و 
نووسین، ئەگەرچی دەبێ راستگۆ  شیعر 
بم و دان بەوە بنێم كە شیعر نووسین و ئاواز 
دانان لە ناخی م������ن نزیكترە لە گۆرانی 

گوتن، بەڵام ناخی خۆم هەر یەكە.
* كارت بۆ زۆر هونەرمەندی كچ و كوڕ 
ك������ردووە، لەگەڵ كامیان زیاتر ئاس������وودە 

بووی؟
-لەگ������ەڵ هەموویان مورتاح و ئاس������وودە 
بووم و م������ن رێگا بەخۆم نادەم كە لەگەڵ 
هونەرمەندێكدا كار بكەم كە بزانم مورتاح 
نیم لەگەڵ������ی یان س������ەركەوتوو، چونكە 
گۆرانیبێ������ژ و ئاواز دانەر و ش������اعیر بە 
هەمووی������ان یەكت������ری تەواو دەك������ەن واتە 
تەواوكەری یەكترین و ئامانجی هەرسێكیان 
بە یەك������ەوە ئەوەیە كە ئ������ەو گۆرانییەی 
پێشكەش������ی دەكەن و بە باشی بگاتە بەر 

دەستی جەماوەر و لێی رازی بێت. 

*هۆكاری سەركەوتنی تۆ لەگەڵ ئەلیسا 
وكارۆل سەماحە بۆچی دەگەڕێتەوە؟

- كارۆل سەماحە و ئەلیسا دوو هونەرمەندی 
زۆر حەساس������ن و بە تەواوی هەست بەو 
بەرپرس������یارییەتییە هونەرییە دەكەن كە لە 
ئەس������تۆیاندایە بەڕای من گۆرانی گوتن 
ب������ە راس������تگۆیی و بە هەس������تی پاكەوە 
بناغەی س������ەركەوتنی هەر گۆرانییەكن، 
بۆیە توانییان زۆر بە سەركەوتوویی و بە 
ئەمانەت و راستگۆییەوە وشە و ئاوازەكانم 

بگەیەنینە جەماوەر.
* ئای������ا هی������چ ناكۆكییەك 

هەب������ووە لەنێ������وان ت������ۆ و 
ل������ە  س������ەماحە  كارۆل 

فیستیڤاڵەكان؟
- نەخێ������ر پەیوەن������دی 
نێ������وان م������ن كارۆل و 
هەم������وو هونەرمەندان 
زۆر باش������ە و من خۆم 
گرفت������م  و  ناكۆك������ی 
نییە،  كەس������یان  لەگەڵ 

ب������ەڵام ئەم جۆرە قس������انە 
بەتایبەتی  دەك������رێ  ه������ەر 

دوای ئ������ەوەی گۆران������ی ) 
یارب( كە من و كارۆل 

پێشكەشمان كرد 

سەركەوتنێكی بێ وێنەی بەدەستهێنا.
* دوای كارۆل س������ەماحە و ئەلیس������ا و 
چەندانی تر ئەمجارەیان بە نیازی لەگەڵ 

كێ كار بكەی؟
- ئێس������تا م������ن و خانم������ە هونەرمەندی 
گ������ەورە )وەردە ئەلجەزائیری������ە( خەریكی 
ئام������ادە كردنی گۆرانییەك������ی نوێین بە 
ناوی )امل( كە لە ئەلبوومی داهاتوویدا 
پێشكەشی دەكات، گۆرانییەكە لە ئاواز و 

 پەیامی هونەر هەرهۆنراوەی منە.
 یەك پەیامە جا
 لە بواری گۆرانی
 یان سینەما و
 تەلەفزیۆن یان

 هەر بوارێكی دیكە
بێت

* نهێنی س������ەركەوتنی ئێ������وەی لوبنانی 
لەب������واری هونەری و راگەیاندن لەس������ەر 

ئاستی نیشتیمانی عەرەبی چییە؟
- لوبنانییەكان بەوە ناسراون كە داهێـنەرن و 
حەزەوە دەكەن كارەی ئەنجامی بدەن مافی 
خۆی پێ بدەن، ل������ە هەمان كاتدا زۆر بە 
راستگۆیی و بە دڵس������ۆزییەوە كارەكانیان 
ئەنج������ام دەدەن، پێموایە ئەم������ە هۆكاری 
س������ەركەوتنیانە ل������ە زۆرب������ەی بوارەكانی 
ژیان و زۆر سوپاس������ی تۆش دەكەم بۆ ئەو 

پیاهەڵدانە.
* س������ەركەوتنی هونەرمەند بەچی پێوانە 

دەكرێت؟
- س������ەركەوتنی هونەرمەند ب������ەوە بەراورد 
دەكرێت كە گۆرانییەكانی تا چەند چوونەت 
دڵ������ی خەڵك������ەوە، لە گش������ت رۆژگارێك 
ب������ە خۆش������ی و ناخۆش������ییەوە لەگەڵیان 
بێت، چونكە گۆران������ی گوتن وەڵامێكی 
راستەوخۆی پرسیارێكی هەمیشەیی ژیانە 
ك������ە بەردەوام دووب������ارە دەكرێتەوە، وەڵامی 
هێنان������ەدی خۆش������ی و ئارامییە بۆ دڵ و 
دەروونی مرۆڤەكان، هەر كاتێك هونەرمەند 
توانیی ئەمە لە گۆرانییەكانی بەرجەستە 
بكات ئەوا ئ������ەو كات دەتوانین بڵێین ئەو 

هونەرمەندە سەركەوتووە.
* بەڕای تۆ كلیپ بەڵگەی سەركەوتنی 

هونەرمەندە؟
- نەخێ������ر هەرگیز وانییە خۆ س������ەردەمێك 
كلیپ هەر نەبوو یان وەك ئێستا پێشكەوتوو 
نەبوو، بەڵام هونەرمەندی سەركەوتوو و بە 
توانا هەبوون كە ئێستاش جەماوە هەمیشە 
ح������ەز دەكات گ������وێ ل������ە بەرهەمەكانیان 
بگرێت، راس������تە ڤیدیۆ كلیپ هۆكارێكی 
هونەرمەند،  بڵاوبوونەوەی  بۆ  یارمەتیدەرە 
ب������ەڵام ئەگەر هونەرمەند خ������اوەن بەهرە و 
توانای هونەری نەبێ������ت، لە هەمان كاتدا 
راس������تگۆ نەبێ������ت بەرامبەر ئ������ەو كارەی 
پێشكەش������ی دەكات ئەوا بە هیچ شێوەیەك 
ناگاتە دڵ������ی جەماوەر ئەگ������ەر تەنانەت 
رۆژانە كلیپێكیش پێش������كەش بكات و لە 
بكرێن، كاری  نمایش  كەناڵەكانیش  گشت 
جوان خ������ۆی دەگاتە جەم������اوەر و بوونی 
خۆی دەس������ەپێنێ بێ ئەوەی رێكلامێكی 
زۆر ی������ان كلیپی بۆ بكرێت، س������ەبارەت بە 
خۆم������ەوە ئەوەی ب������ە لای منەوە گرنگ 
ئاواز و شیعر و دابەشكردنی گۆرانییەكەیە 
ن������ەك هەڵمەتێكی گ������ەورەی پروپاگەندە، 
ل������ە كۆتاییدا كاری ب������اش تەمەنی درێژ 

دەبێت بە پێچەوانەشەوە ئەو كە بە خێرایی 
بڵاودەبێتەوە تەمەنی كورتە.

* ئەی چ������ۆن دەڕوانییە دیاردەی نمایش 
كردنی هەم������وو جۆرە ڤیدی������ۆ كلیپێك لە 

هەندێك كەناڵی تەلەفزیۆن؟
- پێویستە لێرەدا باس لە دیاردەیەكی دیكە 
بكەین كە ئێستا هەیە ئەویش بڵاوبوونەوەی 
هونەر ئاس������ت نزم كە ئەوانەی پێشكەشی 
دەكەن تەنیا پش������ت بە وێنە دەبەس������تن بۆ 
ئ������ەوەی ناوبانگ دەربكەن و س������ەرنجی 
جەماوەر بۆ خۆیان رابكێشن، ئەمەش وای 
كردووە كە ئاس������تی گۆران������ی عەرەبی بە 
گشتی دابەزێت، بەڵام من دڵنیام كە ئەم 
شەپۆڵە تا س������ەر نامێنێ و سەرناكەوێــت 
لە بەرامبەر هونەری رەس������ەن، ئەویش بە 
پێشكەشكردنی وشەی پاكوخاوێن و ئاواز و 
مۆسیقای رەسەن كە بە زمانێكی جیهانی 

دادەنرێت.
بێگومان هەندێك لە كەناڵە تەلەفزیۆنییە كە 
ئەمڕۆ بە سەدانیان بڵاوبوونەتەوە رۆڵێكی 
س������لبییان هەیە لەم ب������وارەوە بەتایبەتی لە 
بڵاوكردنەوەی هەم������وو جۆرە كلیپێك بگرە 
هەندێك تەنیا ئ������ەو كلیپانە نمایش دەكەن 
كە پش������ت بە رەن و وێنە دەبەستن نەك بە 

گۆرانی و توانای هونەرمەندان.
* بیرت لە سینەما نەكردۆتەوە؟

- نەخێر تا ئێستا بەهیچ شێوەیەك خەیاڵیشم 
بۆ ئەو بوارە نەرۆیشتوە، هەروەها كەسیش 
داوایەكی لەو شێوەیەی پێشكەش نەكردووم، 
بەڵام ئەگەر ئەو دەرفەتیشم بۆ رەخسا یان 
رووم لەو بوارەش كرد ئەوا بۆ ئەوە نییە كە 
ناوبانگ دەركەم و ببم بە ئەس������تێرەیەكی 
س������ینەمایی، بەڵكو تەنیا ب������ۆ ئەوەیە كە 
پەیامی پیرۆزی هونەری خۆم بگەیەنم و 
زیاتر پەرەی پێبدەم، چونكە پەیامی هونەر 
هەر یەك پەیامە جا ل������ە بواری گۆرانی 
یان سینەما و تەلەفزیۆن یان هەر بوارێكی 

دیكە بێت.
* ك������ەی هونەرمەن������د دڵنی������ا دەبێت لە 

خۆشەویستی جەماوەر بۆی؟
- كاتێ������ك لە دڵەوە ئ������ەوەی هەیەتی و لە 
توانایدای������ە بیدات ب������ە جەماوەرەكەی، لە 
بەرامبەریشدا جەماوەر خۆشەویستی خۆی 
ب������ەو هونەرمەندە دەدات ب������ۆ ئەو ئەرك و 

ماندووبوونەی و زیاتر هانی بدەن.
* پێ������ت وای������ە تۆ گەیش������تە ئاس������تی 
لوبنان وەك ملحم  هونەرمەندانی گەورەی 

بەرەكات و ماجیدە رۆمی و ئەوانی تر؟

 كارۆل سەماحەو
 ئەلیسا دوو

 هونەرمەندی
 زۆر حەساسن
 و بە تەواوی
 هەست بەو

 بەرپرسیارییەتییە
 هونەرییە

 دەكەن كە لە
ئەستۆیاندایە

 هونەر راستگۆیی
 و هەستی

 ناسك و جوانت
 پێشكەش دەكات،
 كەچی سیاسەت
 دەكەوێتە ژێر

 كاریگەری
 بەرژەوەندی
تایبەتەوە

- من خۆم بەو ش������ێوەیە هەڵناس������ەنگێم و 
ب������ەراوردی خۆم لەگەڵ كەس ناكەم، تەنیا 
جەم������اوەر دەتوانێ������ت بڕیاری ئ������ەوە بدات 
من گەش������توومەتە چ ئاس������ت و پلەیەكی 

هونەری.
* ئای������ا وەك م������ەروان خ������وری هی������چ 

تایبەتمەندییەكت هەیە؟
- نەخێ������ر من تایبەتییەك������ی وام نییە خۆم 
وا هەست بكەم كە تایبەتمەندییەكم هەبێت 
و هونەرمەندان������ی دیك������ە نەیانبێت، بەڵام 
وەك كەس������ایەتی خۆم زیاتر لە بواری ئاواز 
دانانەوە نزیكم، ئەم������ەش تایبەتمەندییەكە 
بە كەس������ایەتی هونەری منەوە  پەیوەندی 
هەی������ە، چونكە بە ئاواز دانان دەس������تم بە 

كاری هونەری كردووە 
* پەیوەندیت لەگەڵ ئەوكۆمپانیا هونەرییانە 

چۆنە كە كاریان لەگەڵ دەكەی؟
- من ئێس������تا گش������ت كارەكان������م لەگەڵ 
زۆر  نێوانم������ان  پەیوەن������دی  و  رۆتانای������ە 
باشە لەس������ەر ئەساس������ی خۆشەویستی و 
رێز گرت������ن لە یەكتری، ئێس������تاش بیر لە 
هی������چ كۆمپانیایەكی دیك������ە ناكەمەوە تا 
گرێبەستەكەم تەواو دەبێت، چونكە من رێز 
لە هەموو قسەیەك دەگرم كە بەر لە ئیمزا 

كردنی گرێبەستەكە كردوومە.
* ئایا كۆمپانیاكان مافی هونەرمەند وەك 

پێویست دەدەن؟
قەناعەتی  ئەوەی������ە هونەرمەند  - گرنگ 
بەو كۆمپانیای������ە هەبێ كە كاری لەگەڵدا 
دەكات، ئەمە گرنگترین ش������تە كە پێویستە 
لە نێوانیان������دا هەبێت بۆ ئ������ەوەی كارەكە 
سەركەوتوو بێت و س������وودی بۆ هەردوو لا 

هەبێت.
* زۆر لە هونەرمەن������دەكان گۆرانییان بۆ 
من������داڵان و لەگەڵیان گوت������ووە، پێت وایە 
ئەمە هۆیەكەی ئەوە بێت كە بۆشاییەك لەو 
بوارەی هونەری تایبەت بە منداڵان هەبێت 

بۆیە روو لەم بوارە دەكەن؟
- بێگومان پێویس������تە منداڵ بەشێكی زۆر 
لە كارەكانی هونەرمەند داگیر بكات، بەلام 
بە مەرجێك ئەم كاران������ە هەڵگری پەیام و 
بنەماكانی ئەخلاق بن كە پێویستە منداڵ 
لەسەریان پەروەردە بكرێت نەك كارێك بێت 
كە ل������ەرووی س������ایكۆلۆجییە كاریگەری 
سلبی هەبێت لەسەر ژیان و دواڕۆژی ئەم 

منداڵە.
* چۆن بەراوردی نێوان هونەر و سیاسەت 

دەكەیت؟

- كاری سیاس������ی و كاری هونەری دوو 
رووی ی������ەك دراون، چونكە سیاس������ەت 
ل������ە هون������ەری گفتوگۆ كردن  بریتییە 
و دیال������ۆگ و هونەری������ش بریتیی������ە لە 

سیاسەتی گفتوگۆ كردن.
* ئایا هی������چ پەیوەندییەكیان لە نێواندا 

هەیە؟
- نەخێ������ر هیچ پەیوەندییەكیان لە نێواندا 
نیی������ە، چونك������ە هونەر راس������تگۆیی و 
هەس������تی ناس������ك و جوانت پێش������كەش 
دەكات، كەچی سیاس������ەت دەكەوێتە ژێر 
كاریگەری بەرژەوەندی تایبەتەوە و تەنیا 
بەرژەوەندیی������ە تەحەكوم بە سیاس������یەت 

دەكات.
*چ گۆرانیی������ەك هەیە كە یەكێكی تر 
گوتوویەتی هیوات دەخواست تۆ دووبارە 

بیڵێیتەوە؟
-ش������تی لەم شێوە تا ئێس������تا روو نەداوە 
گۆرانیانەی  بەو  س������ەبارەت  بەتایبەتی 
كە من پێشكەشی هونەرمەندانی دیكەم 
كردووە، چونكە هەموویان بەش������ێوەیەكی 
زۆر جوان و س������ەركەوتوو پێشكەش������یان 
ك������ردووە ئەگەر منیش بووام رەنگە وەكو 
ئەوان پێشكەشم نەكردبایە، بەڵام من خۆم 
زۆر ج������ار لە ئاهەنگەكان ئەو گۆرانیانە 
دەڵێمەوە كە پێشكەش������ی هونەرمەندانی 
دیكەم كردووە، چونك������ە جۆرە تامێكی 

تایبەتییان هەیە بۆ من.
* چ������ی وای لێك������ردی یەكێ������ك ل������ە 
گۆرانییەكانی خۆت پێشكەش بە شەزا 

حەسون بكەیت؟
- شەزا خاوەن دەنگێگی خۆش و ناسكە، 
مرۆڤێك������ی بۆیە هەوڵم������دا لە كارێكی 
زۆر باشدا سوود لە دەنگ و بەهرەكەی 
وەربگرم، سوپاس بۆ خوا گۆرانییەكەی 

بە باشترین شێوە پێشكەش كرد.
*چ مەرجێك������ی تایبەتیت هەیە بۆ كار 

كردن لەگەڵ هونەرمەندان؟
- تەنیا مەرجی من ئەوەیە كە ئەو كارەی 
پیشكەشی دەكەم مافی خۆی بداتێ و 
بە باش������ترین شێوە نیش������انی جەماوەری 
بدات ب������ە جۆرێك جەماوەریش لێ رازی 
بێت، چونكە من كە كارێك پێشكەش بە 
یەكێك دەكەم هەرچی هێز و توانای خۆم 
هەیە دەخەمە ناو كارەكە، بەڵام گرەنتی 

سەركەوتن و سەرنەكەوتنی ناكەم.
* ئایا هی������چ زانیارییەك������ت دەربارەی 

هونەری كوردی هەیە؟

- تەنیا ئەوە دەزانم كە مۆسیقاكەتان زۆر 
زۆر خۆشە.

*بەڕای تۆ هیچ ج������ۆرە لێك نزیكبوونێك 
هەیە لە نێوان هونەری كوردی و لوبنانی؟
- هون������ەری جوان خ������ۆی نزیكی هەموو 

هونەران دەكاتەوە.
* زۆر لە هونەرمەندانی سوری و لوبنانی 
لە ئاوازی كوردی گۆرانییان گوتووە، ئایا 
ئێمە چۆن دەتوانین س������وودی لە یەكتری 

وەربگرین؟
- پەیوەندی ب������ەردەوام زۆر گرنگە لەنێوان 
هەم������وو گەلان������دا بەتایبەت������ی پەیوەندی 
بەردەوامی هونەری، چونكە هونەر ئاوێنەی 
راس������تەقینەیە كە هونەرمەن������د بتوانێت لە 
رێگایەوە رەس������ەنایەتی میللەتەكەی خۆی 

دەرببڕێت و نیشانی جیهانی بدات.
* ئ������ەو رێگایانە چین ك������ە هونەرمەندی 
كورد بتوانێت لەس������ەر ئاس������تی عەرەبیدا 

بڵاوببێتەوە؟
- بۆ ئەمە پێویس������تە ئاواز دانەرانی كورد 
ئاوازەكانی������ان پێش������كەش ب������ە گۆرانیبێژە 

عەرەبەكان بكەن.
* ئاواتەكانت چین؟

- هیوادارم بتوانم بەردەوام بم لە پێش������كەش 
كردن������ی كاری نوێتر و زیات������ر لە بواری 
گۆران������ی و پ������رۆژەی هون������ەری جیاجیا 
ب������ۆ ئ������ەوەی پەیامی هون������ەری خۆم كە 
بەلای منەوە پەیامێكی پیرۆزە بە باش������ی 

بگەیەنم.


